
dugu, beraz, hedatuagoa, errotuagoa gizartearen bera- 
ren barne-egituran. H au honela izanik, eta hizkuntzen 
elementu ’diferentzialetik’ abiatuz gero, herri arazoa 
batez ere hizkuntzaren inguruan kokatuko* da».

Begiarmenek gero Gotzon M. Garate aztertzen du, 
eta hemen dator saltsa. Hasteko, Garatek Marxez dituen 
aurreritziak* aztertzen dira, eta ja rra ian  hären liburue- 
tako hainbat pasarte. Guk, lehen bezala, bat kopiatuko 
dugu. Garatek hau idatzi zuen: «Errusian, esate bate- 
rakc, ofizialki’ proletalgoak burgesia m enderatu due- 
larik, Baltiko-herriak, Ukrania-herria, e. a., herri zapal- 
duak ditugu, eta nazio kapitalistetako baino goxoago 
ez diren zapalbide izugarriz zapalduak». E ta Begiar
menek komentario hau egiten du: «Halere, Gotzon M. 
Garatere.n baiezkuntza hau, egiaren ohoretan, gezurtatu 
beharrean gaude. Zeren gure aburua* da, nazionalidade 
menpekotuei 'burujabetasun politikoa’ em aten ez zaien 
bitartean, ,nazionalidadeen berdintasunera ez garela ai- 
legatuko,* eta, ondorioz, E rrusian  eman den soluzioa 
ez déla erabatekoa.* Hala eta guztiz, Errusian, herri- 
tasunari eta sozial sistim ari dagokionean, nazionalida
de menpekotuei eman zaizkien soluzioak inongo ka- 
pitalista herritan eman direnak baino askoz hobeak 
dira, noski. E ta hori lcostatatzeko, hango eta hemengo 
praktika ez dago gehiegi ezagutu beharrik».

Liburu honen azken partean, Gurutz Ansolaren 
«Euskal Herriko ekonomiaz» aztertzen da, eta sozial 
ikuspegitik batez ere hainbat huts aurkitzen dizkio Be
giarmenek. Adibidez, Ansolak hau idatzi zuen: «Eus
kal Herriak mende honetan daukan kontradiziorik  go- 
gorrenetakoa hau da, zalantzarik gäbe: aide batetik 
geure herritasunaren eta euskaldungoaren aide, ekintza 
programaturik ezin gorpuztu; eta bestetik  egunetik egu- 
nera gure nortasuna arrotz-etorreraren ugaldepean* 
itotzen». Begiarmenek honela kom entatzen du: «Kon- 
tradizio gogorrenak zer esan nahi du? Funtsezkoena? 
Begira, euskaldungoa galtzen hasi bada, ez da arrotz- 
-etorriengatik izan. Aspaldi lehenago ere euskaldungoa 
galtzen hasirik zegoen... E ta ondo dakigu jakin, feudal 
jauntxo haien eta kom ertziante burges hauen arteko 
borroka zertan am aitu zen. Finean, Bergarako besar- 
kada!... Eta zertarako elkar entenitu? Bistan dago: 
menpeko popular klase guztiei beren legeak ezartze- 
ko. Orduan, euskaldungoaren kontradizio funtsezkoa 
hontan datza.* Hori garaitu gäbe, euskaldungoa ez 
bait* da salbatuko». (Xabier Gereño)

4. SIADECO:

Goiherri bailara* industriagintza bidean.
Gero, Bilbo, 1974.

350 horrialdetako liburu m ardula, estatistika eta 
zenbakiz betea. Beraz, liburu tekniko baten aurrean 
gaude, goi mailako teknikari talde batek egin baitu; 
baina, hizkuntzari bagagozkio, euskara erraz batez ida- 
tzia da.

Hemen ez dugu aipatu baino egingo liburu hau; 
ama biziki gomendatzen diegu batez ere ekonom ilari 

eta soziologoei, zeren,* liburua Goiherri bailarara  mu- 
gaturik egon arren, konklusioak beste eskualdeetara 
ere eda- baitaitezke. Lan seriosa, ongi egina eta pre- 
sentatua, eta, dudarik gäbe, sail honetan euskaraz orain 
arte idatzi direnen artean gorena. (Xabier Gereño)

5. ALTUNA, Jesús:

Lehen Euskal Herria (Guía ilustrada de prehis
toria vasca. Guide illustré de préhistoire basque). 
Gero, Mensajero. Bilbao, 1975.

Ikustekoa da, benetan, Jésus Altunak prestaturik , 
Gero argitaldariak hain apainki kalera atera duen li
buru  hau. Inoiz gutitan ikusi ahal izan dugu euskal 
liburuetan honelako ikus-gozagarririk. Zer du, bada, 
liburu honek?

255 horrialdetan  jasotzen da euskal prehistoriaren 
mamia, gaia hain ederki ezaguten duen Altuna j aunaren 
eskutik. Joxe Migel B arandiaranen sarreratxo batekin 
hasten da liburua, ondotik autoreak berak hitzaurre 
llabur bat em aten diola. Ondoren dator begien goza- 
mena: marrazki* eta argazkiak.*

Prehistoriako gure aztarnategiak* non dauden adie- 
razi nahirik, bederatzi m apa em aten ditu autoreak, eta 
beste m arrazkien bidez em aten zaigu albiste onik ere. 
Baina apaingarrietan atseginenak argazkiak ditugu. 
Argazkiok gaiaren harian  datoz, prehistoria zaharrene- 
tik errom atarren  garairarte: berrehun bat argazki eder, 
kolore guztiekin.

Mota desberdinetako argazkiak aurkitzen ditugu 
liburuan, denak elkarren osagarri, eta —autoreak ongi 
ezagutzen duen pedagogia goxo batekin— irakurlearen- 
tzat lagungarri aproposak. A ztarnategietara kanpotik 
goazela, lehendabizi aztarnategion inguruak ematen 
zaizkigu. E ta hurbilagotik, haitzuloen sarrerak: argaz- 
kietan ikus ditzakegu euskal bizitoki zaharrenen ata- 
riak (Lezetxiki, Aizpitarte, Ekain, etab.). E ta haitzu
loen margazkiak* ere hor daude: zaldiak, oreinak,* ba- 
sidiak*..., garai haietako gizonaren kezken agergarri. 
Gure p in tura zaharrak beren edertasun osoan jaso 
dira liburuan.

E ta liburu hau museo antologiko bat da. Geure era- 
kustokiak hirietan  banatu ta  daduzkagu; joateko ere be- 
tarik* ez. Museo horietan baino orosoago* eta txuku- 
nago topatuko ditugu liburu honetan aintzinako gizo
naren tresnak (harlanduak, geziak*...) eta garai haieta
ko animali eta giza hondar-m ondarrak (hezur, buruhe- 
zur, eta abar).

Zer esan liburuaren balioaz? Euskarak aspaldida- 
nik espero dituen liburu  bikain* horietako ba t delà. 
Autoreak, argitaldariak  eta babesem ale izan den Lan 
Kideen Aurrezkiak, guztion txaloak merezi dituzte. 
A paingarriak ezin hobeak gertatu  dira; inprim aketa 
lana, biribila. Noiz ikasiko ote dute gainerako Aurrez- 
ki Kutxa dirudunek, euskarari eta euskal kulturari 
holamoduzko lanak eskaintzen? Zarionak lan honetan 
parte hartu  duten guztiei. (Joanes Goia)

O H A R R A
ANAITASUNAren abonatuei

Bulegoko iana errazteko eta irakurleak ho- 
beto zerbitzatzeko, aurrerantzean abonamendu 
guztiak urtearen haseran ordainduko dira.

Beraz, 1974.ekoa urrian ordaindu duzuenoi, 
orain berriro joango zaizue aurtengo errenbol- 
tsua. Ezkerrik asko aurrez!

